
Shénime té pérgjithshme

Pyetésori i Vrojtimit té Aktivitetit Kreditues synon té mbledhé opinionin e bankave tregtare mbi
zhvillimet e tre muajve té fundit né ofertén dhe kérkesén pér kredi, si dhe pritjet e tyre pér tremujorin
e ardhshém. Vrojtimi i Aktivitetit Kreditues jep, né ményré té pérmbledhur, perceptimet e bankave
mbi ndryshimet né kushtet e ofertés pér kredi - ilustruar népérmjet standardeve, kushteve e termave
té kreditimit, dhe raportit té kredive té miratuara - si dhe mbi ndryshimet né kérkesén pér kredi, si
pér bizneset ashtu edhe pér individét. Kjo analizé bazohet né rezultatet e agreguara nga pérgjigjet
e té gjitha bankave té sistemit bankar.

Pyetésori, né vija té pérgjithshme, ndjek praktikén e ndjekur nga Banka Qendrore Evropiane (BQE),
por éshté pérshtatur me specifikat e tregut toné té kredisé pér sektorin privat. Serité e treguesve jané
testuar pér praniné e sezonalitetit dhe, aty ku ky efekt shfaget, serité jané korrektuar. Pé&r mé shumé
detaje, Pyetésorin e Vrojtimit té Aktivitetit Kreditues, sé bashku me fjalorin e termave té pérdorur
né té, njé material té shkurtér mbi réndésiné e kétij vrojtimi, disa aspekte metodologjike, si dhe serité
e pérdorura né analizé, i gjeni té publikuar né adresén:

https://www.bankofalbania.org/Politika Monetare/Vrojtimet/\VVrojtimi i aktivitetit kreditues/

PERMBLEDHJE!

Kushtet e ofertés pér kredité akorduar bizneseve mbetén té pandryshuara né tremujorin e treté, né linjé
me pritjet e bankave pér kété tremujor. Huadhénia pér bizneset u mbéshtet né njé kuadér politikash
kreditimi té njéjté me njé tremujor me paré, duke reflektuar standarde, kushte dhe terma té
pandryshuara. Ambienti konkurrues ku bankat tregtare veprojné duket se éshté kthyer né faktorin ky¢
pér té mbéshtetur kérkesat e bizneseve né financimin e aktivitetit té tyre. Ndryshe nga tremujorét e tjeré,
bankat jané shprehur optimiste pér situatén makroekonomike né vend e perspektivén pér té, duke e
listuar até si faktor mbéshtetés pér kushtet e ofertés sé kredisé né kété segment.

Kérkesa pér kredi e bizneseve vijoi té raportohej e larté, pavarésisht faktit se vijuan té mbeten té
pranishém disa faktoré gé dekurajojné kérkesén pér kredi, té tillé si ambienti i normave té larta té
interesit, si edhe disponueshméria e likuiditeteve té larta nga ana e bizneseve. Shtimi i kérkesés pér
kredi u raportua vecanérisht i larté pér financimin e investimeve. Biznesi i madh mbetet udhéheqési
kryesor né kété drejtim, ndonése kérkesa pér kredi né financimin e investimeve éshté raportuar e larté
pér té dyja madhésité e biznesit. Pérmirésimi i besimit té biznesit, si edhe perspektiva e pritur né disa
sektoré té vecanté té ekonomisé, ndér té tjera, kané shtyré kryesisht bizneset e médha té zgjerojné mé
tej kapacitetet e tyre prodhuese.

Bankat vijuan té ndjekin politika lehtésuese pér kreditimin e individéve, pér té tretin tremujor né radhé.
Ashtu sikurse e prisnin, bankat lehtésuan standardet e kreditimit, si né kredité pér blerjen e banesave,
ashtu edhe ato konsumatore, té nxitura kryesisht nga njé ambient me konkurrueshméri té larté. Politikat
lehtésuese té kreditimit pér individét u shprehén po ashtu né kushte e terma kreditimi té lehtésuara, té
mbéshtetura nga marzhet” mé té uléta té aplikuara prej bankave, si edhe nga elementet e tjera
jocmimformuese té kredisé.

Politikat lehtésuese drejt kreditimit pér individét duket se kané krijuar njé ambient té favorshém né
drejtim té rritjes sé kérkesés pér kredi, pér té dytin tremujor radhazi. Shtimi i kérkesés pér kredi nga
individét u raportua té jeté nxitur si nga nevojat mé té larta né financimin e blerjes sé banesave, ashtu
edhe né financimin e konsumit.

Né tremujorin e fundit té vitit 2023, kushtet e ofertés pér kredi priten t& mos ndryshojné né kredité pér
bizneset, por té shtréngohen né kredité pér individét. Nga ana tjetér, kérkesa pér kredi nga bizneset
pritet té jeté mé e larté né secilin segment t&€ madhésisé sé biznesit dhe pér ¢do lloj géllimi pérdorimi.
Kérkesa pér kredi nga individét pritet té jeté po ashtu né rritje, si pér mbulimin e nevojave pér konsum
ashtu edhe pér financimin e blerjeve té banesave.

L Pér terminologjiné e pérdorur né analizé referojuni fjalorit gé gjendet né fund té materialit.
2 Marzhe mbi normén referencé gé indeksohet kredia sipas Ilojit té pérdorimit.



KUSHTET E OFERTES DHE KERKESA PER KREDI

1. KREDIA PER BIZNESE
1.1. Standardet e kreditimit

Standardet e kreditimit pér bizneset mbetén té pandryshuara né tremujorin e treté té vitit 2023.
Standarde té pandryshuara u aplikuan né kredité akorduar biznesit té madh, né kredité pér financimin e
investimeve, si edhe né ato pér mbulimin e nevojave pér likuiditet. Standardet e kreditimit u shtrénguan
disi vetém né segmentin e biznesit t€ vogél e té mesém, té raportuara si té tilla nga njé banké e vetme.

Grafik 1. Standardet e kreditimit pér bizneset dhe pritjet pér tremujorin e ardhshém?

1: Llogariten si pérgindje neto. Vlerat pozitive tregojné lehtésim té standardeve, ndérsa ato negative shtréngim té tyre.

Burimi: Banka e Shqipérisé.

Né kahun lehtésues té standardeve té kreditimit ndikuan: konkurrenca né sistemin bankar; rreziku i
perceptuar mbi situatén aktuale ekonomike né vend dhe perspektivén pér té; si edhe kostot dhe kufizimet
mé té uléta nga bilanci. Né kahun shtréngues té standardeve té kreditimit u raportuan faktorét e lidhur
me perceptimin e rrezikut pér aftésiné paguese té kredimarrésit, si edhe pér kolateralin e kérkuar.
Bankat, po ashtu, treguan njé tolerancé mé té ulét kundrejt rrezikut. Megjithaté, balanca neto negative
e kétij treguesi éshté mé e ulét se tremujorét e méparshém.

Grafik 2. Faktorét me ndikim né standardet e kreditimit pér totalin e bizneseve?

2 Llogariten si pérgindje neto. Vlerat pozitive tregojné se faktori ka ndikuar né lehtésimin e standardeve, ndérsa ato negative né shtréngimin
e tyre.
Burimi: Banka e Shqipérisé.



Né tremujorin e katért té vitit 2023, standardet e kreditimit priten t€ mbeten té pandryshuara, né terma
té géllimit té pérdorimit té kredisé, si edhe pér biznesin e madh. Né kredité pér biznesin e vogél e té
mesém standardet priten t&€ mbeten té shtrénguara (Grafik 1).

1.2. Kushtet dhe termat e kreditimit

Kushtet dhe termat e pérgjithshém mbi kredité e reja disbursuar bizneseve mbetén kryesisht té
pandryshuara né tremujorin e treté. Megjithaté, bankat raportuan marzhe mé té larta, kryesisht mbi
kredité me rrezik, shtuan numrin e kushtézimeve né marréveshjet e kredisé té nénshkruara me bizneset,
si edhe reduktuan madhésiné e kredisé akorduar bizneseve. Elementet e tjera jocmim u raportuan té
pandryshuara.

Grafik 3. Ndryshimi i kushteve dhe termave té pérgjithshém né miratimin e kredive té reja pér bizneset®

3: Llogariten si pérgindje neto. Vlerat pozitive tregojné kushte dhe terma té lehtésuar, ndérsa ato negative té shtrénguar.
Burimi: Banka e Shqipérisé.

Né kahun lehtésues té kushteve dhe termave té kreditimit pér bizneset ndikuan shtimi i trysnisé nga
konkurrenca, si edhe kostot e kufizimet mé té uléta nga bilanci. Né kahun shtréngues ndikuan perceptimi
i bankave lidhur me rrezikun dhe toleranca mé e ulét e tyre kundrejt kétij rreziku.

Grafik 4. Faktorét me ndikim né kushtet dhe termat e kreditimit pér totalin e bizneseve*

“: Vlerat pozitive tregojné se faktori ka ndikuar né lehtésimin e kushteve dhe termave, ndérsa ato negative né shtréngimin e tyre.
Burimi: Banka e Shqipérisé.



1.3. Shkalla e miratimit té kredive

Shkalla e miratimit té kredive pér bizneset u raportua mé e larté né tremujorin e treté. Numri mé i
larté i miratimeve/rénia e shkallés sé refuzimeve u mbéshtet nga statusi i kredive aktuale, si edhe nga
shtimi i kursimeve nga ana e bizneseve. Té ardhurat nga ushtrimi i aktivitetit, perceptimi i bankave mbi
rrezikun pér gjendjen e ardhshme financiare dhe pér perspektivén e sektorit ku operojné bizneset,
ndikuan né kahun rrités pér shkallén e refuzimit té kredive pér bizneset.

Grafik 5. Raporti i aplikimeve té refuzuara ndaj totalit té aplikimeve pér kredi té bizneseve (majtas) dhe faktorét
gé kané diktuar né vendimet e bankave®

5: Vlerat pozitive tregojné rritje té raportit té refuzimeve ndaj totalit té aplikimeve pér kredi (grafiku né té majté). Po ashtu, vlerat pozitive
tregojné se faktori ka ndikuar né rritjen e raportit té refuzimeve (grafiku né té djathté), ndérsa ato negative né reduktimin e tyre.
Burimi: Banka e Shqipérisé.

1.4. Kérkesa pér kredi

Keérkesa pér kredi e bizneseve u raportua né rritje edhe né tremujorin e treté. Kérkesé e larté pér
kredi u raportua si né terma té madhésisé sé biznesit, ashtu edhe né terma té géllimit té pérdorimit té
kredisé.

Grafik 6. Kérkesa aktuale pér kredi dhe pritjet pér tremujorin e ardhshém pér bizneset®

b Llogariten si pérgindje neto. Vlerat pozitive tregojné rritje té kérkesés pér kredi, ndérsa ato negative rénie té saj.
Burimi: Banka e Shqipérisé.



Rritja e kérkesés pér kredi u mbéshtet nga nevojat mé té larta né financimin e investimeve dhe té
inventaréve e kapitalit garkullues, si edhe né rifinancimin e kredive ekzistuese. Po ashtu, niveli i larté i
besimit té biznesit u raportua si faktor & mbéshteti zgjerimin e kérkesés pér kredi. Nga ana tjetér,
pérdorimi i burimeve té brendshme té financimit, niveli i pérgjithshém i normave té interesit, si edhe
situata ekonomike né vend e perspektiva pér t&, u raportuan si faktoré gé kané dekurajuar kérkesén pér
kredi té bizneseve né tremujorin e treté.

Grafik 7. Faktorét gé ndikuan né ndryshimin e kérkesés pér kredi nga bizneset’

’: Llogariten si pérgindje neto. Vlerat pozitive tregojné se faktori ka nxitur rritjen e kérkesés pér kredi, ndérsa ato negative rénien e saj.
Burimi: Banka e Shqipérisé.

Kérkesa pér kredi e bizneseve pritet té jeté e larté né tremujorin e fundit té vitit 2023, si né financimin
e investimeve, ashtu edhe né mbulimin e nevojave pér likuiditete. Né terma té madhésisé sé biznesit,
kérkesa pér kredi pritet té jeté po ashtu e larté, si né segmentin e biznesit t& vogél e té mesém, ashtu
edhe né segmentin e biznesit t¢ madh (Grafik 6).



2. KREDIA PER INDIVIDE

2.1. Standardet e kreditimit

Standardet e kreditimit pér individét u lehtésuan né tremujorin e treté té vitit. Lehtésimi i

standardeve u vérejt né té dyja kategorité e géllimit té pérdorimit té kredisé, si né kredité pér blerjen e
banesave, ashtu edhe né ato konsumatore.

Grafik 8. Standardet e kreditimit pér individét dhe pritjet pér tremujorin e ardhshém®

8: Llogariten si pérgindje neto. Vlerat pozitive tregojné lehtésim té standardeve, ndérsa ato negative shtréngim té tyre

Burimi: Banka e Shqipérisé.

2022

2023

Faktorét kryesoré qé mbéshtetén lehtésimin e standardeve té kreditimit pér individét ishin trysnia e
shtuar nga konkurrenca né sistemin bankar, perceptimi i bankave mbi situatén makroekonomike aktuale

dhe pritjet pér té, si edhe zhvillimet e pritura né tregun e banesave. Faktori i vetém me ndikim negativ
mbi standardet e kreditimit u raportua perceptimi i rrezikut lidhur me kolateralin.

Grafik 9. Faktorét me ndikim né standardet e kreditimit pér totalin e individéve®

% Llogariten si pérgindje neto. Vlerat pozitive tregojné se faktori ka ndikuar né lehtésimin e standardeve, ndérsa ato negative né shtréngimin

Standardet e kreditimit pér individét priten té shtréngohen né tremujorin e fundit té vitit 2023, si né
kredité pér blerjen e banesave, ashtu edhe né kredité konsumatore (Grafik 8).



2.2. Kushtet dhe termat e kreditimit

Kushtet dhe termat e pérgjithshém pér kredité akorduar individéve u lehtésuan né tremujorin e
treté té vitit. Kushtet gmim u lehtésuan nga marzhet mé té uléta mbi kredité normale. Kushtet jogmim
u lehtésuan népérmijet kérkesave mé té uléta pér kolateral, si edhe shtimit té madhésisé sé kredisé.
Faktorét e tjeré jogmim u raportuan té pandryshuar.

Grafik 10. Ndryshimi i kushteve dhe termave té pérgjithshém né miratimin e kredive té reja pér individét°

10: | logariten si pérgindje neto. Vlerat pozitive tregojné kushte dhe terma té lehtésuar, ndérsa ato negative té shtrénguar.

Burimi: Banka e Shqipérisé.

Né kahun lehtésues té kushteve e termave té kreditimit ndikoi shtimi i konkurrencés né sistemin bankar.
Faktorét e tjeré u raportuan me ndikim negativ tek kushtet e termat e kreditimit pér individét né
tremujorin e treté.

Grafik 11. Faktorét me ndikim né kushtet dhe termat e kreditimit pér totalin e individéve!!

11: Vlerat pozitive tregojné se faktori ka ndikuar né lehtésimin e kushteve dhe termave, ndérsa ato negative né shtréngimin e tyre.
Burimi: Banka e Shqipérisé.

2.3. Shkalla e miratimit té kredive

Shkalla e miratimit té kredive pér individét u raportua né rénie né tremujorin e treté. Raporti mé
i larté i kredive té refuzuara né kété tremujor u nxit kryesisht nga faktorét qé reflektojné historikun e



kreditit pér individét, té tillé si historiku i marrédhénieve me bankén dhe i regjistrit té kredive. Po ashtu,
té ardhurat e disponueshme u raportuan si faktor gé solli rritjen e shkallés sé refuzimeve pér kredi té
individéve né kété tremujor. Historiku i punésimit né tregun e punés u raportua si faktor gé ka ndikuar
né rénien e shkallés sé refuzimeve pér kredi kété tremujor. Faktorét e tjeré mbetén thuajse té
pandryshuar.

Grafik 12. Raporti i aplikimeve té refuzuara ndaj totalit té aplikimeve pér kredi té individéve (majtas) dhe faktorét
qé kané diktuar né vendimet e bankave®?

12: Vlerat pozitive tregojné rritje té raportit té refuzimeve ndaj totalit té aplikimeve pér kredi (grafiku né té majté). Po ashtu, vlerat pozitive
tregojné se faktori ka ndikuar né rritjen e raportit té refuzimeve (grafiku né té djathté), ndérsa ato negative né reduktimin e tyre.
Burimi: Banka e Shqipérisé.

2.4. Kérkesa pér kredi

Kérkesa e individéve pér kredi u perceptua mé e larté né tremujorin e treté, si pér kredité pér blerjen
e banesave, ashtu edhe pér ato konsumatore.

Grafik 13. Kérkesa aktuale pér kredi dhe pritjet pér tremujorin e ardhshém pér individét!®

13: |logariten si pérgindje neto. Vlerat pozitive tregojné rritje t& kérkesés pér kredi, ndérsa ato negative rénie té saj.
Burimi: Banka e Shqipérisé.

Kérkesa mé e larté pér financim né blerjen e banesave, si edhe né financimin e konsumit ishin faktorét
kryesoré gé sollén rritjen e kérkesés pér kredi né kété tremujor. Né drejtim té kundért me to ndikuan:



zhvillimet aktuale dhe té pritura né tregun e banesave; niveli i pérgjithshém i normave té interesit; si
edhe pérdorimi i burimeve té brendshme té financimit.

Grafik 14. Faktorét gé ndikuan né ndryshimin e kérkesés pér kredi pér individét4

14 Llogariten si pérgindje neto. Vlerat pozitive tregojné se faktori ka nxitur rritjen e kérkesés pér kredi, ndérsa ato negative rénien e saj.
Burimi: Banka e Shqipérisé.

Né tremujorin e katért té vitit 2023, bankat presin gé kérkesa pér kredi té jeté sérish e larté, si né
financimin e konsumit, ashtu edhe né blerjen e banesave (Grafik 13).

Fjalori i Vrojtimit té Aktivitetit Kreditues

Ky fjalor ka pér qéllim t’ju vijé né ndihmé ekspertéve té bankave qé angazhohen me plotésimin e
pyetésorit pér aktivitetin kreditues. Ai pérmban terminologjiné bazé té pérdorur né Vrojtimin e
Aktivitetit Kreditues té zhvilluar nga Banka e Shqipérisé, rishikuar né muajin maj té vitit 2018. Ky
rishikim synonte pérafrimin e métejshém me praktikat ndérkombétare, e vecanérisht me até té Bankés
Qendrore Evropiane. P&r pasojé, né rastet e mungesés sé njé shpjegimi eksplicit né legjislacionin
shqiptar, terminologjia éshté pérshtatur sipas asaj té pércaktuar nga BQE-ja.

Besimi konsumator. Ky tregues bazohet né perceptimin e individéve mbi situatén aktuale dhe até té
pritur té treguesve kryesoré ekonomiké dhe financiaré. Besimi konsumator éshté njé kombinim i
vlerésimeve mbi té shkuarén, té tashmen dhe té ardhmen e gjendjes financiare té individéve, bazuar né
gjykimet e tyre mbi situatén ekonomiko — politike. Kéto vlerésime i shérbejné atyre pér marrjen e
vendimeve lidhur me kryerjen e investimeve rezidenciale dhe blerjen e mallrave té konsumit afatgjaté.
Teorikisht, pérmirésimi i besimit konsumator shogérohet me rritje té kérkesés pér kredi.

Bizneset. Sipas Ligjit nr. 8957, dt. 17.10.2002, i ndryshuar, “Pér ndérmarrjet e vogla dhe t€ mesme”, si
biznes apo ndérmarrje emértohen té gjitha subjektet gé ushtrojné njé veprimtari ekonomike (prodhim,
shitje mallrash e shérbimesh), pavarésisht formés sé tyre ligjore. Né kété kontekst, bizneset pérfagésojné
korporatat dhe ndérmarrjet e vogla e t¢ mesme. N& kété kategori pérfshihen edhe personat e
vetépunésuar, bizneset familjare gé merren me artizanat apo veprimtari té tjera, si edhe shogérité e
shogatat gé kryejné né ményré té rregullt veprimtari ekonomike. Né plotésimin e pyetésorit nuk duhen
konsideruar ndérmarrjet shtetérore, si edhe bizneset jorezidente.

Fushatat e marketingut. Ky tregues éshté njé prej faktoréve gé ndikon si kérkesén ashtu edhe ofertén
e kredisé. Fushatat e marketingut duhet té interpretohen si faktor gé ndikon né ofertén e kredisé vetém
né rastet kur ndryshojné standardet ose kushtet e kredisé. Né rastet e tjera (kur nuk ndryshohen
standardet apo kushtet e termat e kredisé népérmjet fushatave té€ marketingut) ky tregues grupohet mes
faktoréve me ndikim né kérkesén pér kredi. Né té tilla raste, té intervistuarit duhet té rendisin né
kategoriné "Faktoré té tjeré" fushatat e marketingut té ndérmarra prej tyre, pérkatésisht né pyetjet 6 dhe
12, té cilat evidentojné faktorét qé ndikojné né kérkesén pér kredi pér bizneset dhe individét.

Individét/konsumatorét. Bazuar né Ligjin nr. 9902, dt.17.4.2008, i ndryshuar, “Pér mbrojtjen e
konsumatorit”, si konsumator emértohet ¢cdo person g€ blen apo pérdor mallra e shérbime pér plotésimin
e nevojave vetjake, pér géllime gé nuk kané lidhje me veprimtariné tregtare apo ushtrimin e profesionit.
Ky ligj kategorizon si konsumatoré dhe organizatat jofitimprurése.

Institucionet jobanka. Né pérgjithési institucionet jobanka jané korporata financiare jomonetare. Ato
pérfshijné kompanité e sigurimeve dhe fondet e pensioneve, ndihmésit financiaré dhe ndérmjetésuesit
e tjeré financiaré.

Kapitali. Né bazé té Ligjit nr. 9662, dt. 18.12.2006, “Pér bankat né¢ Republikén e Shqipérisé” dhe
vendimit nr. 69 té BSH-sé, dt.18.12.2014, pér miratimin e rregullores “Pér kapitalin rregullator té
Bankés”, ky term i referohet kapitalit rregullator3 té kérkuar me géllim mbulimin e rrezikut té kredisé,
rrezigeve té tregut dhe rrezikut operacional.

3 Kapitali i llogaritur pér géllime t& mbikéqyrjes bankare, ku pérfshihen kategorité e ndryshme té kapitalit dhe té
rezervave, si dhe elemente té tjera, té cilat pércaktohen nga Banka e Shqipérisé me akte nénligjore)

Kérkesa pér kredi*. Kérkesa pér kredi i referohet kérkesés bruto pér kredi nga bizneset ose nga
individét, pérfshiré kétu edhe kérkesat pér shtyrjen e afatit t¢ maturimit té kredisé ekzistuese. Ky term
pasqgyron nevojén pér financim me kredi bankare nga bizneset dhe individét, pavarésisht nése kjo nevojé
do té rezultojé né njé hua apo jo. Né plotésimin e vrojtimit, secila nga bankat duhet té kujdeset gé té
vlerésojé zhvillimet né kérkesén pér kredi (si pér individét ashtu edhe bizneset) krahasuar me njé
tremujor mé paré dhe té pavarur nga ecuria e gmimeve.

Kolaterali. Sipas Ligjit nr. 9662, dt. 18.12.2006, “Pér bankat n€ Republikén e Shqipérisé” dhe
rregullores nr. 62, daté 14.9.2011, té Bankés sé Shqipérisé, ky koncept nénkupton mjetet e mbajtura
nga bankat me géllim sigurimin e ekzekutimit té detyrimit nga huamarrési. Si kolateral shérbejné
pasurité e paluajtshme, letrat me vleré ose balanca kompensuese. Kjo e fundit &shté shuma minimale
gé huamarrési éshté i detyruar ta mbajé né llogariné bankare.

Komisione jointeres. Kéto jané pagesa té ndryshme gé mund té jené pjesé e cmimit té njé kredie, si¢
jané komisionet e angazhimit pér kredité garkulluese, taksat e administrimit té kredisé (p.sh. kostot e
pérgatitjes sé dokumenteve) dhe pagesat pér investigimin, garancité dhe sigurimin e kredisé.

Kostoja e fondeve dhe kufizimet nga bilanci. Niveli i kapitalit té bankés dhe kostoja qé lidhet me
vénien né dispozicion té kapitalit t& kérkuar nga rregullatorét mund té béhen pengesé né rritjen e
aktivitetit kreditues. Pér njé nivel té caktuar kapitali, oferta e kredisé mund té ndikohet si nga pozicioni
i likuiditetit i bankés, ashtu edhe nga aftésia e saj pér té rritur kapitalin né treg. Njé banké mund té hegé
doré nga dhénia e njé kredie ose té jeté mé pak e gatshme té japé kredi, nése percepton gé nuk do té jeté
né gjendje té zgjerojé kapitalin e kérkuar pér dhénien e saj. Pér mé tepér, rreziget gé lidhen me kredité
me probleme mund té reflektohen jo vetém né perceptimin e rrezikut nga ana e bankés, por edhe né
rritjen e kostos sé fondeve dhe kufizimet e bilancit.

Kredi. Ky term i referohet pércaktimeve té Ligjit nr. 9662, dt. 18.12.2006, “Pér bankat né Republikén
e Shqipéris€”. N&é funksion t&€ kétij vrojtimi, kredia pérfshin té gjitha huaté apo linjat e kredisé pér
bizneset, huaté Iévruar pér individét me géllim blerjen e banesave, kredité konsumatore dhe kredité e
tjera akorduar individéve. Duhet theksuar gé ky term i referohet kredisé dhéné pér rezidentét né Shqipéri
dhe nuk pérfshin kredité ndérbankare dhe ato pér jorezidentét.

Kredia konsumatore dhe huadhénie té tjera. Kredia konsumatore pérfshin ¢do lloj huaje té
disbursuar nga banka pér individét me géllim blerjen e mallrave dhe shérbimeve pér konsum vetjak,
sipas pérkufizimeve né Vendimin e Késhillit Mbik&qyrés t& BSH-sé nr. 48, dt.1.7.2015 pér miratimin e
Rregullores “Pér krediné konsumatore dhe krediné hipotekare” dhe Ligjin nr. 9902, dt. 17.4.2008, “Pér
mbrojtjen e konsumatoréve”, i ndryshuar. Shembuj ilustrues pér kété kategori kredie jané huaté e dhéna
pér financimin e automjeteve, mobiljeve, pajisjeve shtépiake dhe mallrave té tjeré té& konsumit,
udhétimeve pér festa etj. Né kété kategori zakonisht pérfshihen edhe kredité overdraft dhe kredité me
karté krediti. Huaté e pérfshira né kété kategori mund té kené ose jo kolateral.

Kredia pér blerje banese. Ky term i referohet huasé dhéné individéve nga banka me géllim blerjen,
ndértimin ose rikonstruksionin e njé pasurie té paluajtshme rezidenciale, bazuar né Vendimin e Késhillit
Mbikéqyrés té BSH-sé nr.48, dt. 1.7.2015 pér miratimin e Rregullores “Pér krediné konsumatore dhe
krediné hipotekare”. Kéto pasuri té paluajtshme pérfshijné shtépité, godinat, apartamentet, ose truallin
mbi té cilin do ndértohet godina e banimit.

4 Pér géllime té kétij pyetésori termi kredi éshté i barazvlefshém me termin e huasé.

Kushtet dhe termat e kredisé. Kushtet dhe termat e kredisé i referohen kushteve dhe afatit té kredisé
té miratuar, sikurse pércaktohet né kontratén e huasé, mbi té cilat &shté réné dakord midis bankés dhe
huamarrésit. Ato pérgjithésisht pérbéhen nga marzhi mbi njé normé interesi referencé, madhésia e
kredisé, kushtet e pérgasjes sé bankés dhe kushtet e tjera né formén e tarifave, komisioneve, kostove
jointeres, kolateralit apo garancive, kushtézimet e kredisé dhe maturimi i huasé sé dakorduar. Termat
dhe kushtet e kredisé jané té kushtézuara nga profili i huamarrésit dhe mund té ndryshojné né ményré
paralele ose té pavarur nga standardet e kredisé. Pér shembull, kostot mé té larta té financimit ose
pérkeqésimi i perspektivés ekonomike mund té ¢ojé né shtréngimin standardeve té kredisé, si edhe né
shtréngimin e kushteve pér ato kredi qé banka éshté e gatshme té miratojé dhe klientét e saj jané té
gatshém té pranojné. Né formé alternative, banka mund té ndryshojé vetém termat e kontratés/ kushtet
e shénuara né kontratén e kredisé (si p.sh. rritja e marzheve pérkundrejt normave referencé) té kérkuar
pér té kompensuar koston/ rrezikun shtesé dhe té mbajé standardet e kredisé té pandryshuara.

Kushtézimet e kontratés sé kredisé. Kushtézimi né kontratén e kredisé éshté njé marréveshje apo
pércaktim ligjor, sipas té cilit huamarrési (tipikisht njé biznes) zotohet té ndérmarré veprime shtesé apo
edhe té ndalojé sé marri ato, me géllim pérmbushjen e térésisé sé kushteve né akordimin e kredisé. Si i
tillé, kushtézimi né kontratén e kredisé éshté pjesé e termave dhe e kushteve té kredisé.

Madhésia e bizneseve. Pércaktimi i madhésisé sé biznesit bazohet né Ligjin nr. 8957 “Pér ndérmarrjet
e vogla dhe t€ mesme”, dt. 17.10.2002, i ndryshuar. Dispozitat e kétij ligji parashikojné dy kritere né
pércaktimin e madhésisé sé biznesit: kriteri i numrit té punonjésve dhe ai i garkullimit vjetor. Né
kategoriné e bizneseve t&€ médha pérfshihen ato ndérmarrje té cilat kané njé numér punonjésish mé té
larté sesa 250 dhe njé garkullim vjetor mbi 250 milioné leké. Pjesa tjetér e bizneseve kategorizohen né
grupin e bizneseve té vogla dhe t&€ mesme.

Marzhi mbi normén referencé né treg. Ky tregues shpreh diferencén ndérmjet normés sé interesit té
kredisé aplikuar prej bankés me njé normé interesi referencé (qé mund té jeté yield-i i bonove té thesarit,
Repo, Euribor, Libo, etj.). Marzhi pércaktohet né bazé té karakteristikave té kredisé. Ai reflekton
ndryshimet e normave té interesit té kredisé gé banka aplikon té lidhura me ndryshimet né koston e
financimit té bankés, me rrezikun e huamarrésit, si edhe me perceptimin e bankés rreth perspektivés
politiko-ekonomike né vend. Né formé té thjeshtuar, marzhi pasqyron ndryshimet né normat e interesit
té kredisé sé bankés té pavarura nga ndryshimet né normat e tregut (si Repo, Bono Thesari, EURIBOR
ose LIBOR).

Maturiteti. Koncepti i maturitetit té kredisé i referohet maturitetit fillestar - kohézgjatjes sé afatit té
kredisé dakorduar ndérmjet huamarrésit dhe bankés né marréveshjen e nénshkruar mes paléve.

Perceptimi i rrezikut dhe toleranca ndaj rrezikut. Perceptimi i rrezikut i referohet ndjesisé sé bankés
rreth zhvillimeve aktuale dhe atyre té pritura té treguesve kryesoré ekonomiké, gjendjes aktuale dhe
perspektivés sé firmés apo industrisé ku firma operon, aftésisé paguese té huamarrésit, si dhe kolateralit
té kérkuar (faktorét e kérkesés). Né té kundért, toleranca ndaj rrezikut i referohet tolerancés gé banka
ka né politikén e saj té huadhénies ndaj rrezikut, e cila mund té variojé pér shkak té ndryshimeve né
strategjiné e ndjekur prej bankés (faktorét e ofertés). Perceptimi i bankave pér rrezikun aktual dhe
toleranca e tyre ndaj rrezikut mund té ndryshojné né té njéjtin kah, ose né kahe té kundérta.

Raport i mbulimit me kolateral. Raporti i shumés sé dhéné hua ndaj vlerés sé tregut té kolateralit té
vendosur pér kété kredi. Ky tregues i referohet kryesisht kredive té pérdorura pér financimin e pasurive
té paluajtshme.

Rifinancimi/ristrukturimi dhe rinegociimi i borxhit. Ky koncept éshté i pérfshiré né pyetésor si njé
faktor gé ndikon kérkesén pér kredi. Ai i referohet termit té rifinancimit, ristrukturimit ose rinegociimit
té kredisé, formuluar né Rregulloren e Bankeés sé Shqipérisé nr. 62, dt. 14.9.2011 “Pér administrimin e
rrezikut té kredisé nga bankat dhe degét e bankave t€ huaja”, me té cilin nénkuptohen lehtésimet gé
banka bén pér kredimarrésit né véshtirési financiare. Kétu pérfshihen lehtésimet e béra né kushtet e
kontratés sé kredisé té lidhura kryesisht me afatin, principalin dhe normén e interesit; pérdorimin e
kolateralit pér shlyerjen e pjesshme té kredisé; apo zévendésimin e kredimarrésit fillestar me njé
kredimarrés shtesé. Ky faktor do té konsiderohet gé ka ndikuar né rritjen e kérkesés pér kredi vetém né
rastet e ndryshimeve té kontratave té cilat shogérohen me zgjatjen e maturitetit fillestar ose rritjen e
shumés sé kredisé.

Ristrukturimi i borxhit nuk pérfshin ato raste kur ményra e financimit té kredimarrésit ndryshon nga
hua né banka né borxh me instrumente letra me vleré né tregun e kapitalit. Ndérkohé, ristrukturimi i
borxhit né formén e kredive té marré né njé institucion tjetér duhet klasifikuar si faktori "Kredité nga
jobankat".

Standardet e kredisé. Standardet e kredisé jané udhézimet e brendshme ose kriteret e miratimit té
kredisé né njé banké. Ato jané pércaktuar para negocimit té kredisé mbi kushtet dhe termat, si edhe
pérpara vendimit aktual pér miratimin apo refuzimin e kredisé. Standardet pércaktojné llojet e kredisé
qé banka i konsideron si té déshirueshme dhe té padéshirueshme, prioritetet sektoriale ose gjeografike,
kolateralin e konsideruar si té pranueshém dhe té papranueshém etj. Standardet e kredisé specifikojné
karakteristikat e nevojshme té huamarrésit (p.sh. kushtet e bilancit, gjendja e té ardhurave, mosha,
statusi i punésimit), né ményré gé té mund té merret njé hua. Standardet e kredisé mund té ndryshojné
né varési té ndryshimeve né koston e fondeve; bilancin e bankés; né konkurrencé; né perceptimin e
rrezikut té bankés; né tolerancén ndaj rrezikut dhe né ndryshimet rregullatore.

Statusi i aplikimeve pér kredi. Aplikimet pér kredi teorikisht pérfshijné kérkesat formale pér kredi, si
dhe c¢do kérkesé joformale pér kredi gé nuk ka arritur ende stadin e njé aplikimi zyrtar pér kredi. Nése
informacioni mbi kérkesat joformale té kredisé nuk mund té merret, pérgjigja e bankés duhet té jepet
bazuar mbi véllimin e kérkesave formale pér kredi. Aplikimet pér kredi raportohen té ndryshuara jo
vetém nga Kklientét e rinj, por edhe nga klientét ekzistues. Megjithaté, aplikimet nga klientét ekzistues
duhet té pérfshihen vetém nése véllimi i njé kredie ekzistuese rritet ose jepet njé kredi e re.

Refuzimi i kredisé i referohet rasteve té refuzuara té aplikimeve pér kredi. Ky tregues llogaritet si
raport i kredive té refuzuara ndaj totalit té aplikimeve pér kredi né até tremujor. Refuzimet e kredisé
nuk pérfshijné rastet né té cilat huamarrési térheq kérkesén pér kredi, sepse kushtet e bankés
konsiderohen té pafavorshme.

Zhvillimet aktuale dhe té pritura né tregun e banesave. Ky term éshté njé prej faktoréve me ndikim
si né kérkesén, ashtu edhe né ofertén pér kredi. Ai pérfshin perceptimin e bankave apo té individéve pér
zhvillimet e pritura né ¢mimet e banesave. N& pyetjen 8, 3.b, ky faktor i referohet rrezikut lidhur me
kolateralin e kérkuar. Né pyetjen 12, 3.c, ai i referohet zhvillimeve té pritura né tregun e banesave,
pérfshiré njé rritje (rénie) té kérkesés pér kredi pér shtépi, pér shkak té rritjes (uljes) sé pritur té kostos
sé blerjes sé njé shtépie dhe/ ose kthimit té perceptuar nga investimi né proné.

